
ВЛАДА НА РЕПУБЛИКА МАКЕДОНИЈА
1353.

Врз основа на член 110-a став 3 од Законот за високото образование („Службен весник на Република 

Македонија“ бр. 35/08, 103/08, 26/09, 83/09, 99/09, 115/10, 17/11, 51/11, 123/12, 15/13, 24/13, 41/14, 116/14, 

130/14, 10/15, 20/15, 98/15, 145/15, 154/15, 30/16, 120/16 и 127/16), Владата на Република Македонија, на 

седницата, одржана на 16.6.2017 година, донесе

О Д Л У К А

ЗА УТВРДУВАЊЕ НА БРОЈОТ НА КВОТИ ПО СТУДИСКИ ПРОГРАМИ ЗА СТУДЕНТИ, ЧИЕ РОДИ-

ТЕЛСКОТО ПРАВО ГО ВРШИ САМО ЕДЕН РОДИТЕЛ, КОИ ЌЕ ПЛАЌААТ ПОЛОВИНА ОД ИЗНО-

СОТ НА УПИСНИНА ВО РАМКИ НА ДРЖАВНИТЕ КВОТИ, ОДНОСНО  ВО РАМКИТЕ  НА 

КВОТИТЕ СО КОФИНАНСИРАЊЕ НА СТУДИИТЕ, ВО УЧЕБНАТА 2017/2018 ГОДИНА

1. Со оваa одлука се утврдува бројот на квоти по студиски програми за студенти, чие родителското 

право го врши само еден родител, кои ќе плаќаат половина од износот на уписнина во рамки на државни-

те квоти, односно во рамките на квотите со кофинансирање на студиите, во учебната 2017/2018 година, 

во рамки на утврдениот број на студенти за запишување во прва година - прв циклус на студии, на јавни-

те високообразовни установи на Универзитетот „Св. Кирил и Методиј“ во Скопје, Универзитетот „Св. 

Климент Охридски“ во Битола, Универзитетот во Тетово, Универзитетот „Гоце Делчев“ во Штип, Универ-

зитетот за информатички науки и технологии „Св. Апостол Павле“ во Охрид и Универзитетот „Мајка Те-

реза“ во Скопје, во учебната 2017/2018 година, и тоа:

- еден (1) студент за секоја студиска програма за коja се определени од 20 до 40 места во државната квота и 

еден (1) студент за секоја студиска програма за коja се определени од 20 до 40 места во квотата со кофинанси-

рање на студиите за студенти и

- двајца (2) студенти за секоја студиска програма за која се определени повеќе од 40 места во државна-

та квота и двајца (2) студенти за секоја студиска програма за која се определени повеќе од 40 места во 

квотата со кофинансирање на студиите за студенти. 

2. Оваа oдлука влегува во сила наредниот ден од денот на објавувањето во „Службен весник на Република 

Македонија“.

Бр. 44-2758/2 Претседател на Владата

16 јуни 2017 година на Република Македонија,

Скопје Зоран Заев, с.р.

1354.
Врз основа на член 110 став 1 од Законот за високото образование („Службен весник на Република Македо-

нија“ бр. 35/08, 103/08, 26/09, 83/09, 99/09, 115/10, 17/11, 51/11, 123/12, 15/13, 24/13, 41/14, 116/14, 130/14, 
10/15, 20/15, 98/15, 145/15, 154/15, 30/16, 120/16 и 127/16), Владата на Република Македонија, на седницата, од-
ржана на 16.6.2017 година, донесе

О Д Л У К А
ЗА БРОЈОТ НА СТУДЕНТИ ЗА ЗАПИШУВАЊЕ ВО ПРВА ГОДИНА – ПРВ ЦИКЛУС НА СТУДИИ 
НА ЈАВНИТЕ ВИСОКООБРАЗОВНИ УСТАНОВИ ВО СОСТАВ НА УНИВЕРЗИТЕТОТ „СВ. КИРИЛ 
И МЕТОДИЈ“ – СКОПЈЕ, УНИВЕРЗИТЕТОТ „СВ. КЛИМЕНТ ОХРИДСКИ“ – БИТОЛА, УНИВЕРЗИ-
ТЕТОТ ВО ТЕТОВО, УНИВЕРЗИТЕТОТ „ГОЦЕ ДЕЛЧЕВ“ – ШТИП, УНИВЕРЗИТЕТОТ ЗА ИНФОР-
МАТИЧКИ НАУКИ И ТЕХНОЛОГИИ „СВ. АПОСТОЛ ПАВЛЕ“–ОХРИД И УНИВЕРЗИТЕТОТ 

„МАЈКА ТЕРЕЗА“–СКОПЈЕ, ВО УЧЕБНАТА 2017/2018 ГОДИНА

1. Со оваa одлука се утврдува бројот на студенти за запишување во прва година – прв циклус на студии на јав-
ните високообразовни установи во состав на Универзитетот „Св. Кирил и Методиј“ – Скопје, Универзитетот 
„Св. Климент Охридски“ – Битола, Универзитетот во Тетово, Универзитетот „Гоце Делчев“ – Штип, Универзи-
тетот за информатички науки и технологии „Св. Апостол Павле“ – Охрид и Универзитетот „Мајка Тереза“ – 
Скопје, во учебната 2017/2018 година и тоа:

2. Бројот на студенти припадници на безбедносните сили и други категории на лица утврдени со Законот 
за посебни права на припадниците на безбедносните сили на Република Македонија и на членовите на нивни-
те семејства („Службен весник на Република Македонија“ бр. 2/02, 17/03, 30/04 и 66/07), кои се запишуваат во 
посебна квота на јавните високообразовни установи во состав на универзитетите од точка 1 од оваа одлука 
(без поднесување на трошоци за студирање), може да изнесува најмногу 10% од вкупниот број на студенти на 
ниво на студиска програма.

3. Оваа oдлука влегува во сила наредниот ден од денот на објавувањето во „Службен весник на Република 
Македонија“.

Бр. 44-2758/1 Претседател на Владата
16 јуни 2017 година на Република Македонија,

Скопје Зоран Заев, с.р.

1355.
Врз основа на член 110 став 6 од Законот за високото образование („Службен весник на Република 

Македонија“ бр.35/08, 103/08, 26/09, 83/09, 99/09, 115/10, 17/11, 51/11, 123/12, 15/13, 24/13, 41/14, 
116/14, 130/14, 10/15, 20/15, 98/15, 145/15, 154/15, 30/16, 120/16 и 127/16), Владата на Република Маке-
донија, на седницата, одржана на 16.6.2017 година донесе

О Д Л У К А
ЗА ДОПОЛНИТЕЛНИ КВОТИ ЗА ЗАПИШУВАЊЕ СТУДЕНТИ ПРИПАДНИЦИ НА ЗАЕДНИЦИТЕ 
КОИ НЕ СЕ МНОЗИНСТВО ВО РЕПУБЛИКА МАКЕДОНИЈА ВО ПРВА ГОДИНА – ПРВ ЦИКЛУС 
НА СТУДИИ НА ЈАВНИТЕ ВИСОКООБРАЗОВНИ УСТАНОВИ НА УНИВЕРЗИТЕТОТ „СВ. КИРИЛ 
И МЕТОДИЈ“ – СКОПЈЕ, УНИВЕРЗИТЕТОТ „СВ. КЛИМЕНТ ОХРИДСКИ“ – БИТОЛА, УНИВЕРЗИ-
ТЕТОТ ВО ТЕТОВО, УНИВЕРЗИТЕТОТ „ГОЦЕ ДЕЛЧЕВ“ – ШТИП, УНИВЕРЗИТЕТ ЗА ИНФОРМА-
ТИЧКИ НАУКИ И ТЕХНОЛОГИИ „СВ. АПОСТОЛ ПАВЛЕ“ ВО ОХРИД И УНИВЕРЗИТЕТОТ „МАЈКА 

ТЕРЕЗА“ ВО СКОПЈЕ, ВО УЧЕБНАТА 2017/2018 ГОДИНА

1. За обезбедување правична и соодветна застапеност на студенти припадници на заедниците кои не се мно-
зинство во Република Македонија, високообразовните установи во состав на Универзитетот „Св. Кирил и Мето-
диј“ – Скопје, Универзитетот „Св. Климент Охридски“ – Битола, Универзитетот во Тетово, Универзитетот „Го-
це Делчев“ – Штип, Универзитетот за информатички науки и технологии „Св. Апостол Павле“ – Охрид и Уни-
верзитетот „Мајка Тереза“ во Скопје, во учебната 2017/2018 година, дополнително ќе запишат студенти припад-
ници на овие заедници, чиј број да не е повисок од 10% од вкупниот број на студенти кои се запишуваат во прва 
година – прв циклус на студии на ниво на факултет. При тоа, во рамките на овој процент, соодветно да бидат зас-
тапени припадниците на сите заедници до процентот со кој соодветната заедница е застапена во вкупното насе-
ление на Република Македонија.

2. На високообразовните установи во состав на Универзитетот „Св. Кирил и Методиј“ – Скопје, Универзи-
тетот „Св. Климент Охридски“ – Битола, Универзитетот „Гоце Делчев“ – Штип и Универзитетот за информа-
тички науки и технологии „Св. Апостол Павле“ – Охрид, каде постојат студиски програми кои се застапени 
на Универзитетот во Тетово и на Универзитетот „Мајка Тереза“ во Скопје, припадниците на албанската заед-
ница ќе се запишуваат само во редовните квоти.

Процентот на студентите припадници на овие заедници заедно во државната и во дополнителната квота, треба 
да биде до процентот на застапеноста на соодветната заедница во вкупното население на Република Македонија.

3. Оваа одлука влегува во сила наредниот ден од денот на објавувањето во „Службен весник на Република 
Македонија“.

Бр. 44-2754/1 Претседател на Владата
16 јуни 2017 година на Република Македонија,

Скопје Зоран Заев, с.р.

1356.

Врз основа на член 99-б став (1) од Законот за земјоделство и рурален развој („Службен весник на Републи-

ка Македонија“ бр. 49/10, 53/11, 126/12, 15/13, 69/13, 106/13, 177/14, 25/15, 73/15, 83/15, 154/15, 11/16, 53/16, 

120/16 и 163/16), Владата на Република Македонија, на седницата, одржана на 16.6.2017 година, донесе

 

О Д Л У К А

ЗА УТВРДУВАЊЕ НА ДОПОЛНИТЕЛНА ПОМОШ ЗА ИСПЛАТА НА ЗАГУБИ ПРЕДИЗВИКАНИ 

ОД ПРИРОДНИ  НЕПОГОДИ И НЕПОВОЛНИ КЛИМАТСКИ НАСТАНИ

Член 1

Со оваа одлука се утврдува дополнителна помош за исплата на загуби предизвикани од природни непого-

ди и неповолни климатски настани на лица кои не се корисници на средства согласно член 14 од Законот за 

земјоделство и рурален развој.  

Член 2

Дополнителната помош од членот 1 на оваа одлука се исплаќа во висина од 100% од утврдената загуба на 

приходи од продажба на земјоделски растенија и животни на земјоделски имот и штети на стакленици и плас-

теници.

Загубата од ставот 1 на овој член се утврдува согласно Уредбата за начинот на утврдување на неповолниот 

климатски настан, настанатата штета, пресметувањето на загубата на приходот, пресметката на штетата, поста-

пката за исплатата на помошта.

Член 3

Дополнителната помош од членот 2 на оваа одлука се исплаќа согласно мерка 8 и мерка 8-а предвидени во 

Програмата за финансиска поддршка во земјоделството за 2017 година.

Член 4

Оваа одлука влегува во сила наредниот ден од денот на објавувањето во „Службен весник на Република 

Македонија“.

Бр. 44-2733/1 Претседател на Владата

16 јуни 2017 година на Република Македонија,

Скопје Зоран Заев, с.р.

